
GʻAZNACHILIKDA TOʻLOVLARNI AMALGA OSHIRISH 

 

ПРОВЕДЕНИЕ ПЛАТЕЖЕЙ В КАЗНАЧЕЙСТВО 

 

MAKING PAYMENTS IN THE TREASURY 

 

Tajiboyev Suxbatillo Obidovich 

Mirzo Ulugʻbek nomidagi Oʻzbekiston Milliy universiteti 

Iqtisodiyot nazariyasi kafedrasi katta o‘qituvchisi 

 

Annotatsiya 

Mazkur tezisda gʻaznachilik tizimi orqali toʻlovlarni amalga oshirish mexanizmi hamda davlat 

byudjeti ijrosida uning oʻrni tahlil qilinadi. Toʻlov jarayonlarida yagona gʻazna hisobvaragʻi va 

shaxsiy gʻazna hisobvaraqlari asosida mablagʻlarning maqsadli va shaffof sarflanishi yoritiladi. 

Shuningdek, elektron toʻlov tizimi, axborot tizimlari orqali toʻlovlarni raqamlashtirishning 

afzalliklari koʻrib chiqiladi. Tadqiqotda byudjet mablagʻ‘lari ustidan nazoratni kuchaytirish, inson 

omilini kamaytirish hamda davlat moliyasini boshqarish samaradorligini oshirish masalalariga 

alohida eʼtibor qaratilgan.  

Kalit soʻzlar. Gʻaznachilik, Toʻlovlarni amalga oshirish, Davlat byudjeti ijrosi, Elektron toʻlov 

tizimi, Raqamlashtirish, Shaxsiy gʻazna hisobvaragʻi, Yagona gʻazna hisobvaragʻi. 

 

В данном тезисе рассматривается механизм осуществления платежей через систему 

казначейства и его роль в исполнении государственного бюджета. Освещается применение, 

единого казначейского счета и персональных казначейских счетов в обеспечении целевого и 

прозрачного использования бюджетных средств. Особое внимание уделено развитию 

электронной платежной системы, информационной системы в условиях цифровизации. Также 

анализируются вопросы усиления контроля за бюджетными средствами и повышения 

эффективности управления государственными финансами.  

Ключевые слова. Казначейство, Исполнение платежей, Исполнение государственного 

бюджета, Принцип нулевого баланса, Электронная платежная система, Личный казначейский 

счет, Единый казначейский счет. 

 

This thesis examines the mechanism of payment execution within the treasury system and its 

role in the implementation of the state budget. The study highlights the single treasury account, and 

individual treasury accounts to ensure transparency and targeted use of public funds. Particular 

attention is paid to the development of the electronic payment system in the context of digitalization. 

The thesis also analyzes issues related to strengthening control over budget funds and improving the 

efficiency of public financial management.  

Key words.  Treasury, Payment execution, State budget execution, Zero balance principle, 

Digitalization, Personal treasury account, Single treasury account,  

 

Bugungi kunda Oʻzbekiston Respublikasida davlat byudjeti ijrosini taʼminlashda gʻaznachilik 

tizimi markaziy oʻrin tutadi. Toʻlovlarni tezkor, shaffof va xavfsiz amalga oshirish davlat moliyaviy 

boshqaruvi samaradorligini oshirishning asosiy omillaridan biridir. Shu bilan birga, raqamlashtirish 

jarayonlari, elektron toʻlov vositalarining joriy etilishi va markazlashgan gʻaznachilik axborot 

tizimlari yangi talablar va muammolarni keltirib chiqarmoqda. Ushbu tezisda gʻaznachilikda 

toʻlovlarni amalga oshirishning huquqiy va tashkil jihatlari tahlil qilinib, takliflar ishlab chiqiladi. 

Davlat moliyasini samarali boshqarishda gʻaznachilik tizimi muhim oʻrin tutadi. Ayniqsa, 

gʻaznachilikda toʻlovlarni amalga oshirish mexanizmi byudjet mablagʻlarining maqsadli, shaffof va 

nazorat ostida sarflanishini taʼminlaydi. Mazkur jarayonning nazariy asoslari va amaliy mexanizmlari 

xorijiy iqtisodchi olimlar tomonidan keng tadqiq etilgan boʻlib, ularning ilmiy qarashlari zamonaviy 

gʻaznachilik tizimining shakllanishiga xizmat qilgan. 

Richard Allen “Davlat xarajatlarini boshqarish” (Managing Public Expenditure) asarida 

gʻaznachilik tizimini davlat byudjeti ijrosining markaziy elementi sifatida koʻrib chiqadi. Olimning 

taʼkidlashicha, toʻlovlarni gʻaznachilik orqali amalga oshirish byudjet intizomini mustahkamlaydi, 

pul oqimlari ustidan markazlashgan nazoratni taʼminlaydi va moliyaviy shaffoflikni oshiradi. Asarda 

yagona gʻazna hisobvaragʻi va toʻlovlarni real vaqt rejimida nazorat qilish mexanizmlariga alohida 

eʼtibor qaratilgan [1]. 

Vito Tanzi “Rivojlanayotgan mamlakatlarda davlat moliyasi” (Public Finance in Developing 

Countries) asarida gʻaznachilikda toʻlovlarni amalga oshirishni fiskal barqarorlikni taʼminlovchi 

muhim vosita sifatida baholaydi. U markazlashgan toʻlov tizimi orqali davlat xarajatlarini 

optimallashtirish, korrupsiya xavfini kamaytirish va byudjet mablagʻlaridan samarali foydalanish 

mumkinligini ilmiy asoslaydi. Tanzi, shuningdek, elektron va raqamli toʻlov tizimlarini joriy etish 

zarurligini taʼkidlaydi [2]. 

Oʻzbekiston Respublikasida gʻaznachilik orqali toʻlovlarni amalga oshirish davlat budjeti 

ijrosining asosiy mexanizmi hisoblanib, quyidagi normativ-huquqiy hujjatlar bilan tartibga solinadi: 

Oʻzbekiston Respublikasi Byudjet kodeksi Ushbu kodeks gʻaznachilik ijrosini batafsil tartibga 

solishda muhim rol oʻynaydi. Ayrim moddalari gʻaznachilik bilan toʻgʻridan toʻgʻri aloqadorligi 

mavjud. Masalan, byudjet kodeksining 46-moddasi “Davlat maqsadli jamgʻarmalari va byudjet 

tashkilotlarining byudjetdan tashqari jamgʻarmalari gʻaznachilik ijrosi bilan qamrab olinishi” va  

47-moddasida gʻaznachilik orqali toʻlovlarning asosiy tamoyillari yaʼni, shaffoflik, tezkorlik, nazorat 

haqida belgilangan [3]. 

Oʻzbekiston Respublikasi Prezidentining “Davlat byudjetining gʻazna ijrosi tizimini yanada 

rivojlantirish chora-tadbirlari toʻgʻrisida”gi qarori gʻaznachilik tizimining zamonaviy asosini qoʻydi, 

shaxsiy gʻazna hisobvaraqlarini joriy etdi va toʻlovlarni markazlashgan nazoratga oʻtkazdi [4]. 

Mazkur qarorning asosiy maqsadi davlat byudjeti ijrosida gʻaznachilik tizimini takomillashtirish, 

byudjet mablagʻlarining maqsadli, samarali va shaffof sarflanishini taʼminlash, shuningdek, 

moliyaviy intizomni kuchaytirishdan iboratdir. Qarorda davlat byudjeti mablagʻlarini sarflash 

jarayonini markazlashtirilgan holda gʻaznachilik orqali amalga oshirish, toʻlovlar ustidan oldindan va 

joriy nazorat mexanizmlarini joriy etish vazifalari belgilangan. 

Gʻaznachilikka oʻtgandan keyin byudjetdan mablagʻ oluvchilarning xarajatlarini amalga 

oshirish toʻlov topshiriqnomalari asosida quyidagi talablarga asoslangan holda amalga oshiriladi:  

• moliya organlarida roʻyxatdan oʻtkazilgan xarajatlar smetalari va shtat jadvali oʻrniga tuzilgan 

kalkulyatsiyalari, hamda xarajatlarni amalga oshirish ruxsatnomalar asosida va byudjetdan mablagʻ 

oluvchilarning xarajatlarining tegishli guruhlari byudjet mablagʻlari qoldiqlarining summalari 

doirasida;  

• agar toʻlov topshiriqnomasida koʻrsatilgan summa moliya organida roʻyxatdan oʻtkazilgan 

shartnomaga koʻra toʻlanadigan pul mablagʻlari summasidan oshmasa;  

• tovar (ishlar, xizmatlar) yetkazib berilishini va byudjetdan mablagʻ oluvchining yetkazib 

beruvchidan qarzi mavjudligini tasdiqlaydigan hisobvaraq-fakturalar yoki boshqa hujjatlar, 

shuningdek byudjetdan mablagʻ oluvchi zimmasiga yetkazib beruvchiga boʻnak toʻlovini oʻtkazish 

majburiyatini yuklaydigan hujjatlar boʻlganida;  

• yetkazib beruvchining toʻlov topshiriqnomasida koʻrsatilgan nomi va rekvizitlari yetkazib 

beruvchining shartnomada koʻrsatilgan nomi va rekvizitlariga muvofiq boʻlsa;  

• toʻlov topshiriqnomasi “Toʻlov maqsadi” ustunida byudjet tasnifining tegishli kodlari toʻgʻri 

koʻrsatilgan boʻlsa. 

Gʻaznachilikning eng muhim jarayonlaridan biri bu toʻlov jarayoni sanaladi. U gʻaznachilikni 

oʻz funksiyalarini bajarishning toʻliqligini taʼminlaydi va quyidagi bosqichlari mavjud; 

1. Byudjet tashkiloti tomonidan “E-xarid” yoki “E-byudjet” AT da toʻlov topshiriqnomasi 

shakllantirilishi 

2. Elektron raqamli imzo (ERI) bilan tasdiqlanishi 

3. Markaziy gʻaznachilik boʻlimiga yuborilishi 

4. Roʻyxatga olish va limitlar boʻyicha nazorat 

5. Bankka toʻlov topshiriqnomasi yuborilishi 

6.  Qaydnoma (vypiska) shakllantirilishi  

 Oʻzbekiston Respublikasida konsolidatsiyalashgan byudjetning shakllanishi va ijrosi davlat 

moliyasini boshqarishda gʻaznachilik tizimining muhim oʻrnini namoyon etadi. Davlat byudjeti, 

davlat maqsadli jamgʻarmalari hamda byudjetdan tashqari jamgʻarmalar mablagʻlarining ijrosi 

bevosita gʻaznachilik orqali amalga oshirilishi moliyaviy intizomni mustahkamlashga xizmat qiladi. 

Gʻaznachilik mexanizmi byudjet mablagʻlarining harakati ustidan markazlashgan nazoratni 

taʼminlab, ularning maqsadli va samarali sarflanishiga zamin yaratadi. Konsolidatsiyalashgan byudjet 

parametrlarining belgilanishi hamda oʻrta muddatli byudjet moʻljallari aynan gʻazna ijrosi tizimi 

orqali amaliyotga tatbiq etiladi. 1-jadvalda Oʻzbekiston Respublikasi konsolidatsiyalashgan 

byudjetining jamlanma parametrlari hamda 2026-2027-yillarga byudjet prognozi keltirilgan. 

1-jadval 

2025-yil uchun Oʻzbekiston Respublikasi konsolidatsiyalashgan byudjetining jamlanma 

parametrlari hamda 2026-2027-yillarga byudjet prognozlari [5] 
  mlrd soʻm 

T/r Koʻrsatkichlar 

2025-yil 

uchun 

prognoz 

Byudjet moʻljallari: 

2026-yil 2027-yil 

I. 
Konsolidatsiyalashgan byudjet 

daromadlari 
430 989,9 496 453,9 564 993,0 

1. Davlat byudjeti daromadlari  308 546,9 353 767,3 406 065,5 

2. Davlat maqsadli jamgʻarmalari daromadlari* 66 440,8 81 759,1 94 099,7 

3. 
Oʻzbekiston Respublikasi Tiklanish va 

taraqqiyot jamgʻarmasiga tushumlar 
22 249,4 24 474,3 26 187,5 

4. 
Byudjet tashkilotlarining byudjetdan tashqari 

jamgʻarmalariga tushumlar 
33 752,9 36 453,1 38 640,3 

II. Konsolidatsiyalashgan byudjet xarajatlari 480 496,5 552 013,2 629 149,7 

1. Davlat byudjeti xarajatlari* 290 417,5 343 569,0 400 183,9 

2. Davlat maqsadli jamgʻarmalari xarajatlari  117 192,0 129 491,8 143 270,5 

3. 

Oʻzbekiston Respublikasi Tiklanish va 

taraqqiyot jamgʻarmasi mablagʻlarining 

sarflanishi 

20 293,7 21 474,3 22 887,5 

4. 
Byudjet tashkilotlarining byudjetdan tashqari 

jamgʻarmalari mablagʻlarining sarflanishi 
33 752,9 36 453,1 38 640,3 

5. 
Tashqi qarz hisobidan davlat dasturlariga 

xarajatlar 
18 840,4 21 025,0 24 167,5 

III. 
Davlat maqsadli jamgʻarmalariga 

transfertlar 
54 362,6 52 152,6 53 566,4 

IV. Davlat byudjetiga transfertlar 10 480,0 10 400,0 10 400,0 

V. 
Konsolidatsiyalashgan byudjet saldosi 

(profitsit +, defitsit -) 
-49 506,5 -55 559,3 -64 156,8 

VI. 
Davlat byudjeti va davlat maqsadli 

jamgʻarmalari saldosi (profitsit +, defitsit -) 
-32 621,8 -37 534,3 -43 289,3 

VII. Davlat qarzlarini soʻndirish 46 083,9 50 013,7 58 64,2 

 

1-jadvaldan koʻrinib turibdiki 2027-yilda 2025-yilga nisbatan konsolidatsiyalashgan byudjet 

daromadlari 430 989,9 mlrd soʻmdan 564 993,0 mlrd soʻmga oʻsadi. Buning natijasida shu davrdagi 

xarajatlar 480 496,5 mlrd soʻmdan 629 149,7 mlrd soʻmga yetadi. Natijada byudjet defitsiti -49 506,5 

mlrd soʻmdan -64 156,8 mlrd soʻmga chuqurlashadi. Bu holat davlat moliyasidagi yuklamaning 

oshayotganini koʻrsatadi va byudjet mablagʻlarining samarali nazoratini, xususan, gʻaznachilik orqali 

toʻlovlar ustidan kuchli moliyaviy monitoringni taqozo etadi.  

Oʻzbekiston moliya tizimini rivojlantirish hozirgi kunning eng muhim vazifalaridan biri boʻlib 

yangicha zamonaviy texnalogiyalarni joriy qilish va uning taklifini ilgari surish sanaladi. Xususan, 

barcha hududiy gʻaznachilik boʻlimlarini 100 % sunʼiy nazorat tizimi bilan taʼminlash, “Mobil 

gʻaznachilik” ilovasini ishlab chiqishda natijada byudjet tashkilotlari rahbarlari uchun real vaqt 

rejimida toʻlovlarni tasdiqlash imkoniyati beriladi, toʻlov jarayoni yanada shaffof va tezkor amalga 

oshiriladi. 

Xulosa qilib aytganda, gʻaznachilik tizimida toʻlovlarni amalga oshirish davlat byudjeti 

ijrosining muhim va ajralmas qismi hisoblanadi. Yagona gʻazna hisobvaragʻi va nol balans prinsipi 

asosida tashkil etilgan toʻlov mexanizmlari byudjet mablagʻlaridan maqsadli, samarali va shaffof 

foydalanishni taʼminlaydi. Elektron toʻlov tizimi, elektron raqamli imzo (ERI) hamda E-IJRO 

axborot tizimlarining joriy etilishi toʻlov jarayonlarida tezkorlikni oshirib, inson omili bilan bogʻliq 

xatoliklarni kamaytirmoqda. Shu bilan birga, raqamlashtirish jarayonlari byudjet mablagʻlari ustidan 

nazoratni kuchaytirish, moliyaviy intizomni mustahkamlash hamda davlat moliyasini boshqarish 

samaradorligini oshirishga xizmat qilmoqda. Ushbu islohotlar “Raqamli Oʻzbekiston-2030” 

strategiyasi doirasida davlat moliyasini zamonaviy va barqaror boshqarishga zamin yaratadi.     

